
დაბა ბაკურიანის ისტორიული მიმოხილვა

   ბაკურიანი — დაბა ბორჯომის მუნიციპალიტეტში. თემის ცენტრი (სოფლები: დიდი მიტარბი, პატარა
მიტარბი, თორი) XIX საუკუნეში, ბორჯომის მინერალური წყალი, თავისი უნიკალური სამკურნალო
თვისებების გამო ყურადღების ცენტრში მოექცა, რამაც ბორჯომის ხეობის მიმართ დიდი ინტერესი
გამოიწვია. 1871 წელს ბორჯომის ხეობა რუსეთის მეფე ალექსანდრე II თავის ძმას, მიხაილ რომანოვს უბოძა,
რომლის მმართველობის დროს ხეობის განვითარებაში მნიშვნელოვანი გარდატეხა მოხდა. ხეობაში
მოიზიდეს ინვესტიციები, აშენდა მინერალური წყლის ჩამოსასხმელი საწარმო, დასასვენებელი სახლები და
რკინიგზა, რომანოვის მმართველობის დროს (1898-1901) გაიყვანეს ბორჯომ-ბაკურიანის ვიწროლიანდაგიანი
რკინიგზაც.

  სწორედ ის, „გუგული ("კუკუშკა") მატარებლის“ სახელით ცნობილი რკინიგზა, ბაკურიანის ახალი
ცხოვრების დასაწყისის ძირითადი მიზეზი ხდება.
     ბაკურიანში რკინიგზის არსებობამ, 1902-1910 წლებში, კოხტაგორის ფერდზე, როლოვისა და ფომინის
ხელმძღვანელობით, მაღალმთის ბოტანიკური ბაღის შენება გააადვილა. ბოტანიკური ბაღის შენება და მისი
სტუმართმოყვარე ხელმძღვანელი კოზლოვსკი აქ ჩამოსული დამწყები მოთხილამურეების ხელშემწყობნი
ხდებიან.
  ევროპაში სათხილამურო სპორტის ბუმი იყო და საქართველოში ახალჩამოსული გიორგი ნიკოლაძე, თავის
მეგობრებთან ერთად სათხილამურო სპორტის პოპულარიზაციაზე ოცნებას იწყებს. იგი პირველია,
რომელსაც ბაკურიანში პირველი ქართველი მოთხილამურეები ჩამოჰყავს. 1934 წელს პტეს-მა
(პროლეტარული ტურიზმისა და ექსკურსიების საზოგადოება) იჯარით აიღო შემდეგომში ბავშვთა
სანატორიუმის შენობა და იქ სამთო-სათხილამურო სკოლა და ზამთრის ფიზკულტურის სახლი დააარსა.
  1935 წელი ბაკურიანის, როგორც სათხილამურო ცენტრის, დაბადების წელია. იანვრის დასაწყისში აქ უკვე
ხალხმრავლობაა. ჩამოვიდნენ ამიერკავკასიის ინდუსტრიული ინსტიტუტის (შემდგომში საქართველოს
პოლიტექნიკური ინსტიტუტი, ხოლო დღეს – საქართველოს ტექნიკური უნივერსიტეტი)სტუდენტები,
რომლებიც გაერთიანებულნი იყვნენ ინსტიტუტის სათხილამურო სექციაში. ინსტიტუტის თავკაცის,
ბოჯგუას ხელშეწყობით, სტუდენტების საწრთვნელი შეკრებები ბაკურიანში ტრადიციად ქცეულა. ამ
პერიოდში ბაკურიანში ჩამოდიან თბილისის სამედიცინო ინსტიტუტისა და სახელმწიფო უნივერსიტეტის
წარგზავნილებიც.
  1935 წლის 6 იანვარს საზეიმო ვითარებაში გაიხსნა სამთო-სათხილამურო სკოლა და ფიზკულტურის
სახლი. ეს მოვლენა იმდროინდელმა პრესამ ვრცლად გააშუქა. შკოლისა და სახლის უფროსი გოგი ბაქრაძე
გახდა. ამავე წელს ჩამოყალიბდა ამიერკავკასიის ნაკრებიც შემდეგი შემადგენლობით: მაყაშვილი, გელაძე,
მიქაბერიძე, კოსმაჩევსკი, ფურცელაძე, გვალია, მოლოვიჩკო, ბოიკო, სმირნოვი, სელეზნიოვა. რუსი
მოთხილამურეები ბაკურიანის ჰავითა და მრავალფეროვნებით მოიხიბლნენ. მათ ბაკურიანს “საბჭოთა
სათხილამურო სპორტის დედაქალაქი”შეარქვეს. ამავე პერიოდის პრესაში უწოდეს მას “საბჭოთა დავოსიც”.
1950 წელს აქ აშენდა ჯერ 45, ხოლო შემდეგ – 75 მეტრიანი ტრამპლინი, რამაც უფრო მოიზიდა
სათხილამურო
სპორტის მოყვარულები.
1954 წელს ბაკურიანში დაიდგა საბჭოთა კავშირში პირველი საბუქსირო გზა. დღევანდელი გადასახედიდან
დაუჯერებელია, მაგრამ ამ წლამდე კოხტაგორის წვერზე მოთხილამურენი ფეხით ადიოდნენ და ტრასასაც
ფეხით ტკეპნიდნენ. 1960 წელს დასრულდა ბაკურიანის ელექტრიფიცირება.
90-იანი წლების დასაწყისში ბაკურიანი ცარიელდება, ქვეყანაში არსებული რეალობით (სამოქალაქო ომები,
ეთნოკონფლიქტები) სარგებლობენ მავანნი და წლების მანძილზე თაობების მიერ შექმნილი ოცნება თუ
რეალობა – ტურბაზები, დასასვენებელი სახლები, საბუქსირო და საბაგირო გზები და ა.შ.) ნადგურდება,
ბაკურიანი დიდ კრიზისს განიცდის.
დღესდღეობით ბაკურიანი მეორედ იბადება: შენდება ახალი სასტუმროები, საბაგირო გზები, სათხილამურო
ტრასები, იქმნება ახალი, ოცნების პროექტები.

მდებარეობა
ბაკურიანი ბორჯომის ხეობაში, თრიალეთის ქედის ჩრდილოეთ ფერდზე, ზღვის დონიდან 1700 მეტრზე
(5.576
ფუტზე) მდებარეობს. თბილისსა და ბაკურიანს შორის მანძილი 180კმ-ია (111.847 მილი), ხოლო ბორჯომიდან
ის
მხოლოდ 30კმ-შია (18.6411 მილი).
ავტომანქანით:
თბილისი - ბაკურიანი 180კმ. მგზავრობის სავარაუდო ხანგძლივობა - 2.5 სთ.
ბათუმი - ბაკურიანი 295კმ. მგზავრობის სავარაუდო ხანგძლივობა - 4.5 სთ.
ქუთაისი - ბაკურიანი 155კმ. მგზავრობის სავარაუდო ხანგძლივობა - 2.5 სთ
თვითმფრინავით:
აეროპორტებიდან ბაკურიანამდე მანძილი:
ქ. თბილისიდან - 190კმ.  ქ. ბათუმიდან - 300კმ.  ქ. ქუთაისიდან - 160კმ.  ქ. ტრაპზონიდან (თურქეთი) – 500კმ.
ქ. ბაქოდან (აზერბაიჯანი) – 750კმ.  ქ. ერევნიდან (სომხეთი) – 270კმ.  ქ. ვლადიკავკაზიდან (რუსეთი) – 350კმ.



დაბა ბაკურიანი მდებარეობს ვულკანურ პლატოზე, ზღვის დონიდან 1650_1750 მეტრის სიმაღლეზე, მდ.
ბაკურიანისწყლის ( ბაკურიანულას ) გაშლილ ხეობაში. მისი რელიეფის ხასიათი განპირობებული იყო
ვულკანური აქტიურობით. დაბა ბაკურიანის სიახლოვეს გადის მიწის ქერქის ვულკანური წყვეტილი ხაზი
ტაბაწყურის ტბასთან მდებარე თავკვეთილის ძველი ვულკანიდან (2582 მ), თრიალეთისა და გორის
დაბლობების გავლით ყაზბეგის ვულკანამდე. სამხრეთის მიმართულებით ეს ხაზი არარატის ძველ
ვულკანამდე აღწევს. ამ ხაზის დასავლეთით არსებობს მეორე ნაპრალი, რომელიც არსიანის ყოფილი
ვულკანიდან იალბუზამდე მიემართება. ამ ორ ნაპრალს შორის არსებული სივრცე წარმოადგენს მნიშვნელოვან
ვულკანურ ზონას. ბაკურიანის შემომფარგლავი მთების საშუალო სიმაღლე _ 2500 მეტრია ზღვის დონიდან;
მათი ჩრდილო კალთები უფრო დამრეცია, ვიდრე სამხრეთისა. ამ ადგილების რელიეფის წარმოშობას
მკვლევარები უკავშირებენ ძველი ვულკანების ამონთხევასთან, რის შედეგად ვულკანურმა ლავამ
ჩამოაყალიბა ახლანდელი რელიეფი. ძველი ხეობების ნაცვლად შეიქმნა წყლის ახალი კალაპოტები და, მათი
ლავით გადაკეტვის ადგილებში - ტბები. სწორედ ერთ-ერთი ასეთი ტბის ფსკერს დღეს წარმოადგენს
ბაკურიანის ტაფობი. უკანასკნელ ვულკანურ ამონთხევამდე, არსებობდა ძველი მდინარე, რომელიც სათავეს
იღებდა თრიალეთის ქედიდან , ბაკურიანსა და ციხისჯვარს შორის. ამოფრქვევის მთავარი ადგილი
მდებარეიობდა ბაკურიანიდან სამხრეთ დასავლეთით, 1 კმ დაშორებით, ახლანდელი დაბის პარკის ზემოთ. ამ
ვულკანის კონუსი და კრატერის ნაწილი დღემდეა შემორჩენილი. ძირითადი ლავის ნაკადი წარმოშობილი
იყო კრატერით, რომელიც მოქმედებდა დღევანდელი ბაკურიანის ბოტანიკური ბაღის ტერიტორიაზე. ამ
ვულკანის კონუსი ამაღლებულია 125 მეტრით, მისი დიამეტრი 200 მეტრს აღწევს, სიღრმე - 50 მეტრს.
შემორჩენილია კრატერის სამი მხარე.
საპროექტო ტერიტორია და მიმდებარე არეალი მდებარეობს ზღვის დონიდან საშუალოდ 1740-1760 მ.
ფარგლებში.

 კლიმატური პირობები, მზის გამოსხივების ანალიზი

ბაკურიანის ჰავა ზღვის ნოტიოდან ზომიერად ნოტიო კონტინენტურისკენ გარდამავალია.
ზამთარი ცივია და თოვლიანი; ზაფხული - ხანგრძლივი. საშუალო წლიური ტემპერატურა
4,30 °C; იანვრისა -7,20 °C, აგვისტოსი აგვისტოსი +15 °C -მდე; ნალექების რაოდენობა 734 მმ
წელიწადში, ნალექიანი დღეების რაოდენობა წელიწადში - 145 მდე. თოვლის საფარი (64 სმ)
დევს დეკემბრის დასაწყისიდან მარტის ბოლომდე. გაბატონებული ქარები სამხრეთ-
აღმოსავლეთის მიმართულებისაა. ძირითადი სამკურნალო ფაქტორებია: მთის ჰავა, მზის
ხანგრძლივი ნათება (2,052 სთ წელიწადში) და ულტრაიისფერი სხივების მაღალი რადიაცია.
სამედიცინო ჩვენებები: ლიმფადენიტი, სასუნთქ ორგანოთა ქრონიკული
არატუბერკულოზური დაავადებანი, სისხლნაკლებობა.

ზოგადკლიმატური (ბუნებრივი ნალექების, ქარის, მზის გამოსხივების) მონაცემები;

  სამშენებლო კლიმატური რაიონების მახასიათებლები









შეზღუდვები:





ganmartebiTi baraTi

საპროექტო ტერიტორია მდებარეობს დაბა
ბაკურიანში, კოხტისკენ მიმავალ გზაზე სასტუმრო
„ლოტოსი“-ს მიმდებარედ. ტერიტორია მიეკუთვნება სზ-5
ზონას და ჩრდილო-დასავლეთიდან ესაზღვრება
ლანდშაფტურ სარეკრეაციო ზონა. ნაკვეთი საბაგირო
გზის ქვედა სადგურიდან 350-400 მეტრშა ამ მანძილის
გავლა ფეხით 10-15 წუთშია შესაძლებელი რაც
წარმოდგენილი კვლევით გათვალისწინებული
„სასტუმრო-საცხოვრებელი კომპლექსის  მშენებლობის-
თვის ერთ-ერთი მნიშვნელოვანი ფაქტორია.

 საპროექტო კომპლექსის დაგეგმარება
გათვალისწინებულია სამ ნაკვეთზე რომლებიც
მდებარეობენ საბაგირო გზისკენ მიმავალი გზის ორივე
მხარეს. კომპლექსი დაგეგმარებულია ორ არეალზე

1. საკ. # 64.10.08.148 და #64.10.08.149 13091 მ2

ფართობის ნაკვეთებზე განთავსებულია 2-3 სართულიანი
(მანსარდით) სასტუმროს შენობა და კოტეჯის ტიპის
შენობები.

საორიენტაციო ქალაქმშენებლობითი პარამეტრებით
კ1=0,3
კ2=1,3

2.  საკ.#64.30.01.011 2023 მ2 ფართის ნაკვეთზე
განთავსებულია 3 სამ სართულიანი (მანსარდით) შენობა.

საორიენტაციო ქალაქმშენებლობითი პარამეტრებით
 კ1=0,3
 კ2= 1,3

Ateritoriis aqsononmetriuli xedi

